
12 Maart 2009

OMSENDBRIEF 2 VAN 2009
Aan alle NHSV-takke
Geagte susters

Die NHSV-hoofbestuur groet u.  Ons vertrou dat u alreeds ywerig aan die werk is hier in 2009.  Mag u u taak en roeping in u gemeente en u tak met vreugde, liefde en blymoedigheid uitvoer.

Die Hoofbestuur wil die volgende sake onder u aandag bring.
1.  NUWE SEKRETARIS VAN NHSV-HOOFBESTUUR

Mev. Celia Prinsloo het bedank as sekretaris vanweё haar man wat emeritaat aanvaar en hulle verhuis na George.  Die Hoofbestuur wil mev. Prinsloo van harte bedank vir die bekwame en pligsgetroue manier waarop sy haar werk as sekretaris vervul het en wens haar en haar gesin ‘n geseёnde rustyd toe.  Mev. Annali Venter is verkies as sekretaris.  U kan my, Annali, kontak by (011) 363-0043 (h) of (011) 8182175 (w) of selfoonnommer 0723781391 of e-pos by sekretarisnhsv@nhk.co.za.
Dagbestuur van die Hoofbestuur:

Voorsitter

:

Marita Fourie



Sekretaris

:

Annali Venter




Tesourier

:

Mari-lizé Beukes

Vise-voorsitter
:

Annette Smit



Vise-sekretaris
:

Loraine Retief

Vise-tesourier

:

Tessa Coetzer

2. UITBETALINGSTRUKTUUR 2009
2.1 VERPLIGTE UITBETALINGS:  MEI 2009


Ons wil u daarop wys dat Bejaardesorg en die Inrigtingsfonds vir baie jare 
reeds 50c per belydende lidmaat was.  Vanaf hierdie jaar word die twee 
fondse verhoog na R1,00 per fonds per lidmaat per jaar.

Bejaardesorgfonds:  R1,00 per belydende lidmaat per jaar.


Inrigtingsfonds:  R1,00 per belydende lidmaat per jaar.

Administrasiefonds:  Minstens R300,00 per tak.

Hierby aangeheg is die nuutste betaalstaat en finansiёle riglyn vir 2009 ter    
verduideliking.

2.2  
VRYWILLIGE UITBETALINGS MEI 2009

Die nood by onderstaande drie tehuise is hoog en ons verwys u weer eens na 
die bygaande riglyn ter verduideliking.  Hierdie drie tehuise het 
versorgingseenhede waarvan die eenheidskoste hoog is, daarom versoek ons 
u om die volgende oorbetaling te doen vir Monumentprojekte (Borgfonds).

Borgfonds: R50,00 x 3 ( R150,00)  vir Piet Potgieter, Van Rensburg en AMOT. 

	Maak u tjek asseblief uit aan NHSV-hoofbestuur en pos dit saam met die betaalstaat aan: Posbus 108 Pretoria  0001.

Indien u elektronies oorbetaal:  ABSA rekeningnommer  405 145 4181.
FAKS ASSEBLIEF DIE BETAALSTAAT – (DIS VAN UITERSTE BELANG ANDERS WEET ONS NIE VAN WIE DIE FONDSE KOM EN WAARHEEN DIT GAAN NIE) EN DIE DEPOSITOSTROKIE AAN DIE NHSV KANTOOR 012 325 0117 of 0866 937 955.  Alle tesouriere moet asseblief hulle selfoonnommers op die betaalstaat aanbring, dit kan navrae vanaf die kantoor baie vergemaklik.


2.3
VERDERE BARMHARTIGHEIDSUITBETALING AUGUSTUS 2009


Ons gee reeds nou aan u die riglyn vir Augustus se uitbetalings.  Die volgende 
persentasieverdeling ten opsigte van uitbetalings word deur die Hoofbestuur 
as riglyn gegee vir 2009.  U sal onthou dat ons slegs ‘n derde van u netto 
inkomste vra.  Indien u meer kan gee sal dit waardeer word.

Die Hoofbestuur versoek takke om hulle  beskikbare bedrag vir 
barmhartigheid aan die Hoofbestuur  soos volg te verdeel:  Van Rensburg 
tehuis:  15%; Potgietertehuis:  25%;  AMOT:  15%; Louis Trichardttehuis:  10%; 
Emily Hobhouse:  10%; Tafelberger:  3%; Beurs- en lenings: 7%; Borgfonds:  5%; 
Christelike Vrou: R50,00; Stabilisasiefonds:  2%; Reserwefonds 2%; 
Utiliteitsmaatskappy: 1%.  Die verdere 5% kan u na goeddunke onder die res 
van die items op die betaalstaat verdeel.

Meer hieroor in ‘n volgende omsendskrywe.
3. FINANSIES

3.1 OUDITKOSTE


Die Hoofbestuur en Raad van Finansies borg weer ‘n groot bedrag ter wille 
van takke se ouditkoste.  In hierdie verband wil die Hoofbestuur takke 
dringend versoek om nie hulle boeke en bankrekening af te sluit as gevolg van hoё ouditkoste nie, maar om eerder vir hulp by u gemeente se finansiёle komitee aan te 
klop en so kan die NHSV-tak haar onafhanklikheid behou.  Indien u wel die weg van een finansiёle boekhouding saam met die gemeente volg, moet die tak se boeke gesluit word en vir finale ouditering voorgelê word.  Takke word egter versoek om so ver as moontlik hul outonome onafhanklikheid te behou.

3.2 GEOUDITEERDE FINANSIЁLE STATE

Takke word versoek om ‘n afskrif van die tak se geouditeerde state aan die 
streekvoorsitter te stuur vir kennisname.
3.3 BANKKOSTE BY BANKE


Die tesourie van die NHSV-tak word aangemoedig om met die plaaslike 
banke in gesprek te tree en ‘n versoek te rig dat die NHSV-tak tegemoet 
gekom moet word wat bankkoste betref.  In hierdie verband kan onnodige 
bankuitgawes besnoei word.  U kan in verbinding tree met die tesourie van 
die Hoofbestuur indien u verdere inligting benodig.
4. ARMOEDEFONDS

‘n Woord van opregte dank aan elke NHSV-streek,  NHSV-tak en individu wat 
betrokke geraak het en steeds betrokke is by hierdie belangrike saak.  Die 
afgelope drie jaar is daar alreeds R100 000,00 deur die Hoofbestuur uitbetaal 
aan instansies in die Kerk vir armoedeverligting.


Dit is met groot dankbaarheid dat ons berig dat die resepteboek Toor met 
min (7 000 verkoop) ook reeds ‘n wins van R97 000,00 verdien het, ekstra 
fondse wat in die Armoedefonds oorbetaal word.


In 2008 is die bedrag van R30 000,00 wat deur die Hoofbestuur en 
streekprojekte geïn is as volg verdeel:  Ondersteuningsraad R15 000,00 vir 
kospakkies Januarie/Februarie 2009 sodra skole in aanvang neem;  projek 
Doulos blanke armoede Derdepoort, Pretoria;  R5 000,00 vir kersfunksie en

R5 000,00 vir skoolbenodigdhede;  Ring van Wes-Kaapland R5 000,00 vir 270 
senior burgers, Ruyterwacht-area vir kerskospakkies.
5. BEURSE EN LENINGS

Baie dankie aan elke tak wat ruim bydraes gegee het vir hierdie 
welverdiende saak.  Die Hoofbestuur het ook verder bygedra sodat ons ‘n 
bedrag van R218 000,00 kon bewillig aan 66 studente vir beurse en lenings.  
Aangesien onderrig en opvoeding vir die NHSV ‘n saak van erns is en die 
nood jaarliks toeneem,  wil ons ‘n beroep op takke doen om skenkings in dié
verband in gedagte te hou, sodat nog meer beurse en lenings toegestaan 
kan word.  

6. BERAAD OOR DISSIPLINE


Na aanleiding van die beskrywingspunt wat by die Nasionale Kongres gedien 
het, het die NHSV-hoofbestuur besluit om ‘n beraad oor dissipline aan te bied 
op 6 Junie 2009 te Montana-gemeente, Pretoria.

Hierby aangeheg vind u volledige inligting oor die Beraad.  Gemeentes word 
aangemoedig om afgevaardigdes na hierdie beraad te stuur, sodat kennis 
teruggeploeg kan word in ons gemeentes en gemeenskappe.  Doen 
asseblief die inskrywing vir die beraad en faks aan NHSV-kantoor.  U kan ook 
by u plaaslike skole hierdie beraad bemark.
7. STREEKBYEENKOMSTE

Die tema vir vanjaar se streeksbyeenkomste is ‘n Tyd om te volhard – 
Hervormde vroue in gesprek. 

Die eerste streekbyeenkoms vind plaas  op 9 Mei 2009 en die laaste op

12 September 2009.  Die Hoofbestuur vertrou dat u NHSV-tak en gemeente
moeite sal doen om  u streekbyeenkoms by te woon.  Die Hoofbestuur rig ‘n 
versoek tot NHSV-takke om nie net alleen NHSV-lede nie, maar alle
vrouelidmate aan te moedig om hierdie byeenkomste by te woon.

Alle inligting is by u streekverteenwoordiger beskikbaar en sal so spoedig 
moontlik aan u tak deurgestuur word  vanuit u streekbestuur.
8. AANBIEDING:  NHSV DINAMIES OP PAD

Die Hoofbestuur wil u ernstig versoek om hierdie CD wat u met die vorige 
omsendskrywe ontvang het, ten volle te benut.  Hier is ‘n geleentheid om die 
NHSV aan kerkrade en gemeentes bekend te stel.  ‘n Soortgelyke pakket is 
aan alle RDV’s en gemeentes landswyd gestuur.  Neem ook kennis van die 
feit dat elke kerkraad ‘n skrywe en inligting rakende Beskrywingspunt 1 
per 
e-pos ontvang het. Hierby ingesluit is die skrywe wat u asseblief aan die 
voorsitter  van die kerkraad moet oorhandig.
9. VOOGTAKKE


Die Hoofbestuur wil ‘n dringende versoek rig aan takke om hul verpligtinge as 
voogtakke by veral die Monumenttehuise na te kom en aktief betrokke te bly.   
U ontvang skrywes van die tehuisbesture in hierdie verband. Hierby 
aangeheg vind u weer die riglyne oor betrokkenheid by die voogtakke.
10. NHSV-LIED : BLADMUSIEK

Ons heg graag die bladmusiek van die NHSV-lied aan vir u gebruik.
(vir webbladgebruikers: By NHSV kantoor beskikbaar).

Baie dankie vir u volgehoue harde werk en positiewe gesindheid.  Mag ons 
Hemelse Vader se seёn en genade met u takke en gemeentes wees en mag 
geloof, hoop en liefde u dryfveer wees.

NHSV groete
(GET) ANNALI VENTER
SEKRETARIS:  NHSV-HOOFBESTUUR
omsendbrief 2 van 2009
3.4 FINANSIëLE RIGLYN AAN NHSV TAKKE VIR 2009 TEN OPSIGTE VAN BESTEDING VAN FONDSE

NHSV takke het die behoefte uitgespreek dat riglyne ten opsigte van finansiële prioriteite weer uitgespel moet word. Prioriteite maak deel uit van ‘n dinamiese doelwitgeoriënteerde werkwyse. Ten einde hierdie doelwit te verwesenlik, word takke versoek om met die nodige erns aandag aan die riglyne te gee.

1.
UITBETALINGS VIR 31 MEI – Verpligte- en vrywillige uitbetalings

a) VERPLIGTE UITBETALINGS (31 MEI) TOV NHSV HOOFBESTUUR
1.1 
NHSV INRIGTINGSFONDS: Dit word bereken @ R1,00 per belydende lidmaat van die gemeente. 

1.2 
BEJAARDESORG: Dit word bereken @ R1,00 per belydende lidmaat van die gemeente. Bogenoemde twee fondse is baie belangrik, aangesien enige van die Monumenttehuise hieruit gehelp kan word.

1.3 
HOOFBESTUURSFONDS: (Administrasiefonds)

‘n Minimum bedrag van R300 per jaar is vasgestel wat takke aan die NHSV hoofbestuur moet oorbetaal, sodat die nodige administrasie- en ander kostes daaruit verhaal kan word. Takke wat meer as R300 kan bydra tot die Administrasiefonds, word versoek om dit asseblief te doen ten einde ander takke te help. Aangesien uitgawes baie gestyg het die afgelope tyd, sal die NHSV hoofbestuur dit opreg waardeer indien daar takke is wat meer kan bydra. Die streekverteenwoordigers monitor ook hierdie bydraes. 


b) VRYWILLIGE UITBETALING (31 MEI)

1.4
BORGFONDS vir VAN RENSBURG, PIET POTGIETER en AMOT

Die nood is baie hoog by bogenoemde tehuise as gevolg van verswakte bejaardes wat nie die eenheidskoste kan bybring nie én ook as gevolg vansubsidies wat nie voldoende is nie. In die lig hiervan het die NHSV hoofbestuur besluit om takke te versoek om 3 x R50, te stuur vir die BORGFONDS van veral VAN RENSBURG, PIET POTGIETER en AMOT. Dui dit so op die betaalstaat aan.
Hierdie uitbetaling vervang nie die Monumentprojekte (Borgfonds van 31/8) nie. Hierdie versoek gaan wel vir dieselfde saak, maar hierdie is  ‘n ekstra poging om fondse vir bogenoemde tehuise te in as gevolg van die nood wat baie hoog is.   
2. VERDERE BARMHARTIGHEIDSDIENS UITBETALINGS (31 AUG) TOV NHSV HOOFBESTUUR
Die riglyn is dat ‘n tak nie minder as een-derde van haar totale netto            inkomste aan die NHSV hoofbestuur, vir VERDERE BARMHARTIGHEIDSDIENS UITBETALINGS @ 31 Aug, sal oorbetaal nie. 

Die Monumenttehuise is uitsluitlik die verantwoordelikheid van die NHSV. Takke het nog altyd hierdie verantwoordelikheid geesdriftig ondersteun, wat tot voordeel strek van die bejaardes. Die ander kerklike inrigtings het direksies van hulle eie en ook hulle eie fondse tot hulle beskikking. Die afgelope aantal jare is die subsidie-toekenning van die Staat ten opsigte van bejaardes nie voldoende aangepas nie. In hoofsaak is dit Van Rensburg-, Piet Potgieter- en AMOT Monumenttehuise wat  subsidie ontvang. 

2.1 
MONUMENTTEHUISE: Al die NHSV takke word gevra om asseblief weer ruim by te dra tot die versorging van bejaardes in: 1) Van Rensburg (Pretoria), 2) Piet Potgieter (Potgietersrus),3) Andries Marie Oosthuizen (Parys), 4) Louis Trichardt (Pretoria),5) Emily Hobhouse (Pretoria) Monumenttehuise en 6) Die Tafelberger (Wes-Kaap) tehuis.

Alle bydraes moet asseblief aan die NHSV hoofbestuur oorbetaal word.

2.2
STABILISASIEFONDS: Dié fonds is ingestel om ‘n reserwefonds te skep vir die ondersteuning van bejaardes in die verskillende Monumenttehuise.

2.3
RESERWEFONDS: Dié fonds is daargestel vir die fisiese instandhouding van die verskillende Monumenttehuise.

2.4
UTILITEITSMAATSKAPPY: Hierdie maatskappy is die geregistreerde maatskappy van die Vereniging wat koop- en verkooptransaksies behartig.

2.5
MONUMENT DIENSSENTRUM (Danville):  Dié dienssentrum lewer diens aan die gemeenskap in die onmiddellike omgewing van die sentrum. Al hoe meer persone in nood maak gebruik van die dienste wat die dienssentrum, teen ‘n bekostigbare vergoeding, aanbied. Etes word ook aan kinders en werklose persone verskaf.

2.6
MONUMENTPROJEKTE (BORGFONDS): Dit is spesiale projekte wat voogtakke aanpak vir die verskillende Monumenttehuise, waar die nood die grootste is. Die geld word aan die NHSV hoofbestuur gestuur, wat dit direk aan die verskillende tehuise oorbetaal. Hierdie projekte bly steeds ekstra pogings ter wille van die Borgfondse en word nie vervang deur punt 1.4 hierbo nie.

2.7
NHSV BEURS- EN LENINGSFONDS: Met die huidige onderwysbeleid en veranderinge wat alreeds plaasgevind het, is dit vir studente uiters moeilik om beurse te bekom. Die NHSV moet, naas die versorging van die bejaarde, dringend fondse beskikbaar stel om die nood, wat so groot is by studente, te help verlig.

2.8
CHRISTELIKE VROU – SPREEKBUIS VAN DIE NHSV: Positiewe terugvoer toon dat die Christelike Vrou byval vind by oud en jonk. Die NHSV hoofbestuur vra dat takke asseblief ‘n bedrag van R50,00 per jaar vir die administrasie van die Christelike Vrou sal oorbetaal. 

3. BARMHARTIGHEIDSDIENS UITBETALINGS (31 AUG) TEN OPSIGTE VAN  ANDER KERKLIKE INSTANSIES

Takke wil soms ook ander kerklike fondse steun. Daar is plek op die betaalstaat ingeruim, sodat takke die spesifieke inrigting, waarvoor hulle ‘n bydrae wil maak, daarop kan aandui.

3.1
ONS TUIS RIVIERA-VERSORGINGSEENHEID: Ondersteuning kan ook gegee word  vir Ons Tuis.

3.2
ONDERSTEUNINGSRAAD: Bydraes kan ook gegee word aan die Ondersteuningsraad. 
Die NHSV hoofbestuur hoop dat dié inligting vir u duidelik is. Ontvang die NHSV hoofbestuur se seënwense op u baie belangrike taak in u gemeente, Kerk en gemeenskap.

TESOURIE : NHSV HOOFBESTUUR - MAART 2009

fin riglyn aan takke 2009 
12 Maart 2009 

Aan: NHSV takke, Diakens- en Ouderlingevergaderings



BERAAD OOR DISSIPLINE 

SATERDAG 6 JUNIE 2009 VANAF 09:00 TOT 13:30
NH GEMEENTE MONTANA, H/V JAN BANJIES- EN AZANZAWEG,

MONTANA, PRETORIA


Die NHSV hoofbestuur, in samewerking met die ADV nooi u vriendelik uit na bogenoemde Beraad met die tema: GESONDE GESINNE.
Die probleme rondom dissipline word aangespreek.

Drie sprekers tree op om die onderwerp toe te lig:

1. Dr Johan Otto: Gedragspatrone en dissipline binne die gesin: wat sê die Bybel?

(Predikant Premiermyn).
2. Ansie Kitching: Die skep van instaatstellende ruimtes vir dissipline binne huise en skole. (Lektor in Opvoedkundige sielkunde, Noordwes Universiteit).
3. Marius Botha: Die regte van die gedissiplineerde kind (Dissiplinêre hoof Hoërskool Garsfontein, deeltydse dosent aan UP).

Dr Wihelm Coetzer tree op as programleier.

Ons wil graag dat minstens twee afgevaardigdes per gemeente die oggend bywoon, sodat die saak verder ook in gemeentes aangespreek kan word. Inskrywingsgeld beloop R100 per persoon en is betaalbaar voor 15 Mei 2009 aan die NHSV hoofbestuur. Voltooi onderstaande vorm en faks deur aan die NHSV kantoor tel / faks 012 325 0117.  Dit is belangrik dat u vroegtydig sal registreer, aangesien ons ’n opname moet maak van die getalle.
Die inskrywingsgeld sluit tee en verversings, asook ‘n ligte middagete in.    

Vriendelike groete

(get) Annali Venter

Sekretaris NHSV hoofbestuur

_________________________________________________________________________

A N T W O O R D 

(faks asseblief na 012 325 0117 of 0866 937 955)
Ek/ ons___________________________________________Tel  _____________________

_________________________________________________Tel _____________________

Gemeente: ________________________________________________________________
Getal: ____________________________________________________________________
Bedrag inbetaal: ____________________________________________________________

Bankbesonderhede:  NHSV Hoofbestuur, ABSA Rekeningnommer:  405 145 4181.
beraad oor dissipline uitnodiging 160209
______________________________________________________________________________

NEDERDUITCH HERVORMDE SUSTERSVERENIGING

HOOFBESTUUR

POSBUS 108 PRETORIA 0001

TEL NO: 012 325 0117
FAKSNOMMER: 0866 937 955   E-POS:   nhsvhoofbestuur@nhk.co.za
________________________________________________________________________________________
3 Maart 2009

AAN:  DIE VOORSITTER VAN DIE KERKRAAD

Die NHSV HOOFBESTUUR neem die vrymoedigheid om Beskrywingspunt 1 wat tydens die 45ste Nasionale NHSV kongres deur die vergadering aanvaar is na elke kerkraad te stuur met die vriendelike versoek dat u dit asseblief onder die kerkraad se aandag sal bring.

Elke NHSV tak/gemeente het ook ‘n laserskyf  met  ‘n ‘power point’ aanbieding ontvang: “NHSV dinamies op pad”. Wees so vriendelik om dit aan die gemeente te vertoon. Daar is twee snitte:   by die eerste een moet die bladsye deur die aanbieder verander word en die tweede snit verander outomaties met genoeg tyd tussenin sodat die leser alles kan waarneem. Tydsduur ongeveer 10 min.

Daar bestaan ook ‘n mooi DVD: Hervormde vrou die afgelope eeu @ R50,00 wat beskikbaar is by die NHSV kantoor telefoonnommer 012 325 0117.

Ons wil net die nuutste inligting rakende die hoofbestuur se projekte en werksaamhede onder u aandag bring (2008/2009):

Die NHSV hoofbestuur was weer in staat om met behulp van NHSV takke:

· 660 bejaardes in die Monumenttehuise te versorg;

· R218 000,00 se beurse en lenings aan 65 Hervormde studente beskikbaar te stel;

· Vir die afgelope 3 jaar reeds R100 000,00 in die kerk beskikbaar te stel vir die verligting van blanke armoede. Hierdie fondse is gegeneer deur die hoofbestuur deur middel van streekprojekte;

· Daar is reeds bykans 7 000 eksemplare van die resepteboekie Toor met Min verkoop wat gesorg het vir ‘n wins van R97 000,00. Hierdie bedrag is ook geoormerk vir die Armoedefonds;

· 400 van bogenoemde eksemplare is aan die Ondersteuningsraad geskenk om te gebruik vir armoedeverligting.   

Op Saterdag 6 Junie 2009 bied die hoofbestuur in samewerking met die ADV, ‘n Beraad oor dissipline aan te Montana gemeente met die tema: Gesonde Gesinne. Skakel die NHSV kantoor vir verdere inligting (012-325 0117).  

Gedurende 2009 word daar streekbyeenkomste aangebied met die tema: ‘n Tyd om te volhard  - Hervormde vroue in gesprek. Alle vrouelidmate word na hierdie geleentheid uitgenooi, aangesien ons dit wil aanbied vir Hervormde vroue. Ons sal u later volledig hieromtrent inlig.

Ons wil dit net weer op elke gemeente se hart druk dat die NHSV daar is om te kerk te dien.  

Vriendelike NHSV groete

(get) MARITA FOURIE

VOORSITTER NHSV HOOFBESTUUR

BESKRYWINGSPUNT 1
NHSV DINAMIES VORENTOE
Die 45ste NHSV kongres bevestig die feit dat die NHSV wil voortgaan om binne die gemeentes, die Kerk en die gemeenskap as dinamiese diensorgaan van die Kerk haar missie uit te leef:  om vrouelidmate as belangegroep in die gemeente geestelik te verryk, te bemagtig vir dienswerk en onderlinge verbondenheid te bevorder; om barmhartigheid aan persone in nood te bewys; om diensbaar te wees.
Motivering:
1. Verskeie faktore werk negatief in op gemeentes en ook die NHSV:

a)
dalende getalle (al hoe meer lidmate en ook jongmense emigreer);

b) finansiële druk;  ekonomiese en politieke onsekerheid;
c) misdaad;

d) toenemende verantwoordelikhede wat vanuit verskillende terreine op die vrou 

se skouers geplaas word;
e) moedeloosheid en kommer oor die toekoms in die land.


In hierdie moeilike tye word die taak wat die NHSV moet vervul, al hoe belangriker.
2. Om tred te hou met veranderende omstandighede en eise van die tyd, word 
verskillende bedieningspatrone binne sommige gemeentes oorweeg en toegepas, 
wat moontlik die gedagte kan laat ontstaan dat die NHSV nie daarby kan inskakel 
nie.

3. Die gebrek aan persone wat bereid is om as leiers in die Kerk en gemeenskap op te 
tree.

BESLUIT:
Om steeds dinamies voort te leef in hierdie tyd waarin ons Kerk en NHSV moet wees, besluit die kongres soos volg:
1. Die NHSV in geheel (hoofbestuur en takke) onderneem om effektiewe funksionering 
op te skerp sodat ons nog meer vaartbelyn die toekoms tegemoet kan leef.
2. Elke tak onderneem om:

a) opnuut vrouelidmate in die gemeente by alle werksaamhede in te sluit en nie as ‘n 
eksklusiewe groepie te funksioneer nie;

b) die werklike behoeftes van vrouelidmate te identifiseer en aan te spreek sodat 
vrouebediening in die Kerk tot sy reg kan kom;

c) om aanpassings (indien nodig) te maak om by veranderde / veranderende 
bedieningspatrone in die gemeente in te skakel, waar ons ook ‘n diensbare 
belangegroep in die gemeente kan wees;

d) om ‘n gesamentlike jaarbeplanning met die ouderlinge- en diakensvergadering te 
hou;

e) om, na aanleiding van bogenoemde behoeftebepaling, jaarbeplanning en beskikbare 
bronne (bv Toerustingspakket), te ontdek dat daar verskillende scenarios is 
waarvolgens die NHSV binne die gemeentes, Kerk en gemeenskap kan voortgaan;

f) om noú saam te werk met die diakensvergadering / RDV sodat dienslewering en 
projekte ondersteun kan word;

g) die power point aanbieding, NHSV Dinamies op pad, wat deur die hoofbestuur 
beskikbaar gestel word, gedurende 2009 onder elke gemeente se aandag te bring.  
(Hoofbestuur skenk CD).

3. Die kongres doen ‘n dringende beroep op die Kommissie van die Algemene 
Kerkvergadering, die Algemene Diakensvergadering, predikante van die Kerk en 
kerkrade, om die NHSV daadwerklik te ondersteun om bogenoemde te bereik.

7.7.1 RIGLYN TEN OPSIGTE VAN INSKAKELING VAN NHSV VOOGTAKKE BY

DPS-HUISE 

1. ERPLIGTINGE VAN STREEKVERTEENWOORDIGER

1.1 Die streekverteenwoordiger (of namens haar die ringverteenwoordiger) van die streek waarin die DPS-huis geleë is, is die skakelpersoon tussen die NHSV hoofbestuur  en die betrokke DPS-huis.
1.2 Die streekverteenwoordiger/ringverteenwoordiger woon die komiteevergaderings namens die NHSV hoofbestuur by.
1.3 Die NHSV hoofbestuur in samewerking met die streekverteenwoordiger doen die indeling van NHSV takke as voogtakke by die DPS-huise.  Die huidige besluit van die hoofbestuur is dat daar een NHSV tak per DPS-huis ingedeel word en dat die NHSV tak van die gemeente waar die DPS-huis geleë is as voogtak sal funksioneer.
Tans bestaan daar 10 DPS-huise – sien voogtakindeling 7.8.
1.4 Koördinering en hou toesig oor takke se verantwoordelikhede en pligte.

1.5 Die NHSV dagbestuur, streekverteenwoordiger/ringverteenwoordiger en DPS-huis bestuur moet gesprek voer om riglyne te implementeer.

1.6 Die NHSV hoofbestuur moet toesien dat die voogtakindeling en riglyne betyds deurgegee word aan al die betrokkenes, sodat daar nie verwarring kan ontstaan nie.

2. VERPLIGTINGE VAN VOOGTAKKE

2.1 Vergadering

Vergaderings vind binne ringverband plaas.  ‘n Verteenwoordiger van die voogtak woon die vergaderings by indien moontlik.

2.2 Besoeke

Besoeke en emosionele ondersteuning word verleen aan die huisouers en kinders in die DPS-huis.

2.3 Gebak

Kleinkoekies en beskuit word verskaf soos gereël deur die tak.

2.4 Verjaardag- en Kersgeskenke

Verjaardag- en Kersgeskenke teen R50 per kind per geleentheid word deur die tak aan die kinders voorsien.

2.5 Ander projekte

Indien daar verdere projekte is, word daar oorleg gepleeg met die streekverteenwoordiger ten opsigte van voogtakbetrokkenheid.

7.7.2 RIGLYN TEN OPSIGTE VAN INSKAKELING VAN NHSV VOOGTAKKE BY DIE TEHUISE VIR BEJAARDES

1. VERPLIGTINGE VAN STREEKVERTEENWOORDIGER

1.1 Die streekverteenwoordiger (of haar sekundus/ringverteenwoordiger) van die streek waarin die tehuis vir bejaardes geleë is, is die skakelpersoon tussen die NHSV hoofbestuur en die betrokke tehuis.

Emily Hobhouse Monumenttehuis

-
Pretoriastreek

*
Van Rensburg Monumenttehuis

-
Pretoriastreek

*
Louis Trichardt Monumenttehuis

-
Pretoriastreek

Piet Potgieter Monumenttehuis

-
Noord-Transvaalstreek

Andries-Marié Oosthuizen Monumenttehuis
-
Vaalrivierstreek

Ons Tuis Pretoria

Pretoriastreek

*
Die Tafelberger



-
Wes-Kaapstreek 









Swellendamstreek

1.2 Die streekverteenwoordiger,  in samewerking met die NHSV dagbestuur doen die indeling van NHSV voogtakke by spesifieke tehuise vir bejaardes.

1.3 Die streekverteenwoordiger, in samewerking met die voorsitter van die tehuisbestuur doen die indeling van takke ten opsigte van verantwoordelikhede.

1.4 Gee in oorleg met die voorsitter van die tehuisbestuur inligting ten opsigte van funksionering van hoofbestuur na voogtakke deur.

1.5 Koördineer en hou toesig oor takke se verantwoordelikhede en pligte.

1.6 Bly in kontak met die voorsitter van die tehuisbestuur vir koördinering en die hantering van moontlike probleme of behoeftes.

1.7 Die NHSV dagbestuur, streekverteenwoordigers/ringverteenwoordigers en tehuisbesture moet ‘n gesprek voer om riglyne te implementeer.

1.8 Die NHSV hoofbestuur moet toesien dat die voogtakindeling en riglyne betyds deurgegee word aan al die betrokke rolspelers, sodat daar nie verwarring kan ontstaan nie.

2. VERPLIGTINGE VAN VOOGTAKKE

2.1 BREëKOMITEE VERGADERING

‘n Breëkomiteevergadering word jaarliks gehou, waar verslaggewing plaasvind.  Verkiesing van nuwe bestuur vind dan plaas.  Elke tak word skriftelik uitgenooi om minstens twee afgevaardigdes te stuur.

Ver takke ontvang skriftelik die beplanning en verslae.

Die huisbestuur (en ander komitees, indien nodig), word verkies.

DIE HUISBESTUUR REëL DIE VOLGENDE VERPLIGTINGE:

2.2 BESOEKE

‘n Voogtak is roterend maandeliks verantwoordelik vir ‘n besoek aan die tehuis met ‘n program vir die inwoners.  Tydens die geleentheid bring die voogtak eetgoed saam wat gesamentlik by die tee geniet word.

Ver takke kan finansiële bydraes maak vir hierdie doel.

Die huisbestuur moet saam met die superintendent eensame bejaardes identifiseer en ‘n voogtak wat vir die maand ‘n besoek aflê moet sodanige individuele bejaardes ook besoek. (Besoekkomitee).

2.3 FUNKSIES

Kinderdag/Kermis : Voogtakke word genooi om bydraes te lewer en hulp te verleen tot die jaarlikse kermis van ‘n tehuis.

‘n Tweede Fondsinsamelingsfunksie/projek kan deur die huisbestuur aangepak word met die hulp van die voogtakke (byvoorbeeld Klap-‘n-Tekkie).

INDIEN ‘n huisbestuur verdere behoeftes identifiseer, moet dit deurgegee word aan die Direksie van die Monumenttehuise vir hantering of in oorleg met die hoofbestuur hanteer word.

Hou asseblief ingedagte dat die hoofbestuur vanaf 2003 spesiale Monumentprojekte inisieer ter wille van spesifieke tehuise.  Hierdie fondse is dadelik beskikbaar en kan aangevra word via die bestuurder : Bejaardesorg.

Kersete :  Die huisbestuur tref reëlings met voogtakke in verband met finansiële bydraes vir die aanbied van ‘n Kersfunksie (byvoorbeeld blomme, geskenkies, voedsel, voorbereiding, bediening, opruiming).

2.4 GEBAK

Voogtakke word ingedeel om roterend maandeliks droë gebak aan die inwoners vir teetyd te lewer.

MAAR HUISBESTURE KAN OOK BESLUIT OM ‘N GELDELIKE BYDRAE VAN TAKKE TE VRA VIR BYVOORBEELD KERSETE EN GEBAK ENSOVOORTS.

2.5 BLIKSKUD EN KERSKOUS

Dit vervang die insameling ten opsigte van straatkollekte wat reeds vir baie jare deur die huisbestuur hanteer word.  In die verlede het al die tehuise aan al die takke briefies vir straatkollekte gestuur.  Die huisbestuur stuur nou bogenoemde twee briefies net aan die voogtakke.  Indien ‘n tak byvoorbeeld in die verlede R50.00 elk vir vier tehuise gestuur het, kan die tak maar gerus die R200.00 nou aan die voogtehuis stuur vir hierdie saak.

